
Sena 2020	Ippromulgata fit-30 ta’ Ġunju 2020
Is-70	Emenda tal-Ordinanza dwar l-installazzjonijiet tal-gass, tat-tisħin u tal-arja kundizzjonata tat-Tirol 2014


Is-70 Ordinanza tal-Gvern Provinċjali tat-23 ta’ Ġunju 2020 li temenda l-Ordinanza tal-2014 dwar l-installazzjonijiet tal-gass, tat-tisħin u tal-arja kundizzjonata tat-Tirol
Abbażi ta’ § 3(2) tal-Att tat-Tirol dwar l-installazzjonijiet tal-gass, tat-tisħin u tal-arja kundizzjonata tal-2013, Gazzetta tal-Liġi Provinċjali Nru 111/2013, emendat l-aħħar permezz tal-Att, Gazzetta tal-Liġi Provinċjali Nru 144/2018, qed jiġi ordnat:
Artikolu I
L-Ordinanza tal-2014 dwar l-installazzjonijiet tal-gass, tat-tisħin u tal-arja kundizzjonata tat-Tirol, Gazzetta tal-Liġi Provinċjali Nru 80/2014, fil-verżjoni tal-Ordinanza, Gazzetta tal-Liġi Provinċjali Nru 9/2018, hija emendata kif ġej:
[bookmark: _GoBack]1. F’§ 2, id-dispożizzjonijiet li ġejjin jiżdiedu wara l-paragrafu 5 bħala paragrafi 6, 7 u 8:
“(6) Fil-każ ta’ bini ġdid fis-sens ta’ § 2(7) tal-Kodiċi tal-Bini tat-Tirol 2018, Gazzetta tal-Liġi Provinċjali Nru 28/2018, kif emendat minn żmien għal żmien, l-użu ta’ karburanti fossili solidi skont l-Anness 1 u tal-karburanti fossili likwidi skont l-Anness 2 f’installazzjonijiet tat-tisħin ċentrali mhuwiex permess.
(7) Fir-rigward ta’ rinnovazzjonijiet ikbar fis-sens ta’ § 2(27) tal-Kodiċi tal-Bini tat-Tirol 2018, mhuwiex permess l-użu ta’ karburanti fossili solidi skont l-Anness 1 u ta’ karburanti fossili likwidi skont l-Anness 2 fl-installazzjonijiet tat-tisħin ċentrali. “B’deroga għal dan, l-użu ta’ karburanti fossili solidi skont l-Anness 1 u l-użu ta’ karburanti fossili likwidi skont l-Anness 2 f’installazzjonijiet tat-tisħin ċentrali huwa għaldaqstant permess jekk issir applikazzjoni għar-rinnovazzjoni ikbar fis-sens ta’ § 2(27) tal-Kodiċi tal-Bini tat-Tirol 2018 lill-Awtorità tal-Bini sal-31 ta’ Diċembru 2024 u l-bojler tal-installazzjoni tat-tisħin ċentrali inkwistjoni diġa eżistenti fiż-żmien tal-applikazzjoni ma jkunx eqdem minn għaxar snin.
(8) Il-paragrafi 6 u 7 ma japplikawx għall-installazzjonijiet tat-tisħin ċentrali li għalihom ir-rapport tat-test ta’ aċċettazzjoni jintbagħat lill-awtorità sa mhux iktar tard mill-31 ta’ Diċembru 2020
2. Il-paragrafi 7 u 8 ta’ § 3 għandhom jinqraw kif ġej:
“(7) L-installazzjonijiet tat-tisħin u tal-arja kundizzjonata għandhom jinbnew u jitħaddmu b’tali mod li jiġi evitat tniġġis akustiku mhux aċċettabbli mill-ġirien. B’mod partikolari, ma jkun hemm ebda tniġġis akustiku mhux aċċettabbli jekk il-livell ta’ pressjoni tal-ħoss b’ponderazzjoni A tal-ħsejjes permanenti kkawżati minnu fil-konfini tal-proprjetà fl-arja aperta għal proprjetajiet ġirien li mhumiex żoni tat-traffiku skont § 2(21) tal-Kodiċi tal-Bini tat-Tirol 2018, il-valuri dB li ġejjin, fil-modalità operattiva, rispettiva ma jaqbżux:

	
	matul il-ġurnata
mis-6 am sas-7 pm
	filgħaxija
mis-7.00 pm sal-10.00 pm
	billejl
mill-10.00 pm sas-6.00 am

	żona residenzjali
	40 dB
	35 dB
	30 dB

	żona residenzjali mħallta jew żona turistika
	45 dB
	40 dB
	35 dB

	żona tal-qalba, żona agrikola u żona mħallta ġenerali
	50 dB
	45 dB
	40 dB



Meta mqabbla ma’ żoni speċjali skont § 43 tal-Att ta’ Tirol dwar l-Ippjanar Spazjali 2016, Gazzetta tal-Liġi Provinċjali Nru 101/2016, kif emendat minn żmien għal żmien, u meta mqabbla ma’ proprjetà mibnija fil-miftuħ skont § 41 tal-Att ta’ Tirol dwar l-Ippjanar Spazjali 2016, għandhom jintużaw il-valuri dB għal dak it-tip intiż bħala art tajba għal bini li jkun l-eqreb għall-użu maħsub stabbilit fiż-żona speċjali.
(8) Il-valuri ta’ limitu speċifikati fil-paragrafu 7 jistgħu jinqabżu, jekk il-livell bażi determinat fil-prorpjetà biswit skont l-ogħla livell ta’ żvilupp tekniku ma jiżdiedx b’iktar minn 3 dB.”
3. § 6(4) għandu jaqra kif ġej:
“(4) L-installazzjonijiet tat-tisħin għandhom jiġu mgħammra b’tagħmir li huwa awtoregolatorju għall-kontroll separat tat-temperatura għal kull kamra jew, jekk teknikament xieraq, f’żona msaħħna ta’ sezzjoni ta’ bini, sakemm dan huwa teknikament u ekonomikament fattibbli.
4. § 6(5) huwa revokat
5. § 6(6) ta’ qabel jingħata l-isem”(5)”.
6. § 6(5) attwali għandu jaqra:
“(5) F’bini ġdid, installazzjonijiet tat-tisħin ċentrali li jaħdmu bil-gass, li huma sistemi żgħar ta’ kombustjoni mgħammra b’teknoloġija tat-tisħin bil-kondensazzjoni u installati b’tali mod li jkunu jistgħu jiġu operati kemm jista’ jkun possibbli fil-qasam tal-valur kalorifiku. F’każ ta’ bdil għal installazzjonijiet tat-tisħin ċentrali li jaħdmu bil-gass dan japplika biss jekk l-installazzjoni inkwistjoni tkun diġà mgħammra b’teknoloġija tat-tisħin bil-kondensazzjoni jew inkella jekk dan ikun teknikament possibbli mingħajr spiża addizzjonali sproporzjonata. It-tieni sentenza tapplika kif xieraq għal installazzjonijiet tat-tisħin ċentrali li jaħdmu biż-żejt, sakemm ikun permess li tali installazzjonijiet tat-tisħin ċentrali jkunu jistgħu jinbidlu.”
7. § 28(2)għandu jaqra jaqra kif ġej:
“(2) Din l-Ordinanza
	a)	ġiet notifikata b’konformità mad-dispożizzjonijiet tad-Direttiva 98/34/KE tal-Parlament Ewropew u tal-Kunsill li tistabbilixxi proċedura dwar l-għoti ta’ informazzjoni fil-qasam tal-istandards u r-regolamenti tekniċi u r-regoli dwar is-servizzi tas-Soċjetà tal-Informatika, ĠU Edizzjoni Speċjali bil-Malti, Kapitolu 13, Vol. 20, p 337, kif ġiet l-aħħar emendata bir-Regolament (UE) Nru 1025/2012, ĠU 2012 Nru L 316, p 12 (numru ta’ notifika 2013/0703/A) u
	b)	ġiet notifikata b’konformità mad-dispożizzjonijiet tad-Direttiva (UE) 2015/1535 li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informatika, ĠU 2015 Nru L 241, p. 1 (numru tan-notifika 2019/651/A).”
Artikolu II
Din l-Ordinanza tidħol fis-seħħ wara l-jum tal-pubblikazzjoni tagħha.

Il-Gvernatur Provinċjali:
Platter
Id-Direttur tal-Uffiċċju Amministrattiv Provinċjali:

